
Nlir nnap-nla aBulus 6nam Inan
oga
AAfisa

I Nlir nnap-nla va ta fa ka atak aBulus va ka.
atak ndom Inan kang uza tal unam uga nre
aYesu karisti a. A fa na a ga atak wo onam Inan
oga Afisa. Onam va zhing ka nna nnandar ka
uYesu Karisti pa makmak a.

2 Re nnap-nnanan ka nra igwak aPo yi Inan k&
uPonzhi yi uYesu Karisti a tem nzang ka wo.

Nnap-nnasnan ngga aRuhu ka ashe aKaristi

3 Re ma na adangchi inan va uwa kpa Inan ké_
uPo aPonzhi yi uYesu Karisti a. Uza nak nnap
nnanan ngga aruhu ayi ka nza apir
nnap-nnanan ngga apabur nggo chit ka atak

aKaristi, ’
4 A ma dakdak wa nva uza ka yak yi matmat

ya na ma nam apambin chit kat, na i tong onam
nanan ka mpipyal. Onam va ya ka mpat ro ka
pa dap kat.

5 Kakul mman na te, uza nak chit tem pa i
tong ovan wo ka atak dYesu karisti a ma dakdak
ka ndudom.

6 Na i na adengchi ichumchum nnap nnanan
nanan va uza na yi ka atak ayen wo umanman
a. Uza nam mbal awo ka kat, uza na yi kd imwa.

7Ka atak iku aYiyen na kan i ya nkamshi ka.
nyar nnap-mbangbang va ma dakdak ka nnap
nnanan Inan va mak pa ganggang.

8 Nnap-nnanan va uza zuk ayi na mi zuk ka
anung abang.

9 Kakul ka aghan amakmak ka nnyi uza nyam
nnap mbwambwam wo ayi a ma dakdak ka
ndom nnam iyam va igugwak dom wa nva uza
dom nnanam ka atak aKaristi.

10 J[yam va ta pa kpaktak Inan damshi na
alulum a ba chu te, uza a nak uKaristi a ya ishi
ka apal ishi iyam pa kpaktak ka ashe apabur ka
apambin.

11 Ka ashishe na kan i tong onam oga ngwur
*akup Inan. A tam chit pa ma dakdak ka ndom
nnam iyam va uza dom nnanam. Uza va i nam
nkpaktak iyam va ma ka na a.

12 Mmayi va i ban nnak igwak k4 uKaristi
mpyal te, ma nak chit tem kan ma kyep yi chit
kpa pa i tem ntem ngga nna adangchi

ichumchum chumchum. .
13 Ka nvangva ka o fe nnap-nla ngga nnandar

va nnap-nla Inan ngga nchang nfe ngga
nkamshi wo te, ma kun ishi ka wo ka ashe
aKaristi chit na kpa. Kang ka nvangva o na
nnandar ka uKaristi te, ma bap wo ka
aRuhu-Nanan va ma ka sar nnap-nlsla chit a.

14 ARuhu va ta nna nak chit tem pa ngwur
iyamkup va i ga ngwuwur te, a tam chit wa nna
ta harigaichuilum va i wur ka. Na a sat iyam
iga nna adangchi ichumchum chumchum.

Aduwa kakul aghan Inan ka nnyi

15 Kakul nva ta te, ka nfe nnap nna nnandar
wo k& uPonzhi yi uYesu Karisti na n fe byet,

nzang ka nfe nnap apir mman va mmawo ka
mman nkpaktak onam Inan te,

16 nna n kap chit ka nna adsangchi Inan kakul
wo kat, nzeng ka nrang wo ka ashe aduwa mi.

17 Mi far pa Inan va uwa Inan aPonzhi yi
uYesu Karisti, uPon uga ichumchum te, uza a na
aRuhu wo awo aga aghan k3 aga nnyam ipir
nnap.

18 Mmami ka nchal pa anung igwak wo a tul
na o nyi apir nnak igwak va_ Inan wor wo
kakukul, na o nyi mmak iyam kukup iga
ichumchum va kakul onanam.

19 Na o nyi mmak ichumchum chumchum va
iro ya wanta lap kat kpa a. Ichumchum va ka
nnam inok ka ashe yi onam va i na nnandsr na
ka na a. Ichumchum va ta a mal dakdak ka
nkam Inan mmakmak

20 yva uza nak nam inok ka ashe aKaristi ka
ilum va uza won ka na ka atak iku uza na atak
ntom & na kawo ari wo ka ashe apabur.

21 UKaristi tam ka ta ka nnam iponzhi ka apal
ishi nkpaktak nnap iponzhi, kg ichumchum, ka
ikam, ka ngak. Adidin na ji nza adin nggo va mi
wor pa kpaktak ka ashe nra va ta ka nra ngga

mba.
22 Inan nak nkpaktak iyam chit ka aveng

ichumchum chumchum. Uza yichi na ikilisiya na
uza a tal ishi ka apal ishi iyam pa kpaktak.

23 Tkilisiya iya izazer, nkur anung nkpaktak
inok anam va uwa ka ishi wo nkur nnap pa
kpaktak a.

2

Nfa nre iku, ntar ka ashe iriri

1 Mmawo te, Inan nak wo chit o ya iriri. Kakul
matmat te, ka o ya onam kuku ka atak nggantal
nnap ka nnam nnap mbangbang.

2Ka ya te, ka 0 ya ka nnam nnap nnam onam
oga apambin va ta. Ko o ya ka nyar nvan
aponzhi oga aruhu bangbang uga nnam
ichumchum ka apambin. Uponzhi va ta uwa
aruhu bangbang va ka nnam inok ka ashe onam
oga nlan nnap nnam.

3 Nkpaktak yi kd i ya ka ntam ka nkpak nnap
nnam ngga izar kd iyam va igwak yi dom nzeng
ka oza na kpa. Ka apal ishi nnap nnam yi nja
anam te, Inan ka mman ikum ka yi wa aboshi
onam oga apambin na kpa.

4 Kang kakul nrwa igwak Inan va mak ya ka
nla kat, ka mmaman mmakmak va uza ka kakul
yi te, uza na iriri ayi nzeng ka uKaristi.

> Uza na iriri va ta ayi kap ka nva pa ka i ya
onam kuku ka apal ishi nggantal nnap.
Nnap-nnsnan Inan nna nak kan ma kamshi wo.

6 Inan won ka yi chit kpa ka atak iku nzeng ka
uYesu Karisti. Uza na atak ntam ayi chit ka ashe
apabur nzang ka uYesu Karisti.

7Inan nam wanta na ka ashe nra ngga mba te,
uza a nyam ashik nnap-nnsnan wo ayi va nro ya
wanta lap kat a. Uza nyam chit ka atak nnyi
nnap aYesu karisti.

8 Kakul ka atak nnap nnanan Inan na kan ma
kamshi wo ka atak nna nnandar. Nva ta kakul
ndak ngga ishi wo kat. Imwa Inan.

9 Kang unam ro a rang pa o ya nkamshi ka
atak ndak ngga ishi wo kat, kang a wa a nyang

pa unam a nok ka kat.

10 Mmayi inok awuwo. Uza mar yi chit kadi ka_
apal ishi ntem nzang ka uYesu Karisti kakul
nnam inok insnan va uza damshi chit matmat
kakul yi pa i nam.

Iyam pa izeng ka ashe aKeristi

11 Kakul nva ta te, re o rang iyam va ta.
Matmat ka atak amar te, mmawo oji Inan kat.
Mmawo va onam va mi wor pa onam oga mpa
ache te, oza ka ngwor wo pa onam oga ache
amulur a. (Mpa ngga ikpal va ka izer izhé na pa
kuk.)

12 O rang kpa pa, ka ashe nra va ta te,
ishimshe wo gbagbang ka Inan. Mmawo onam
va nnap olsarila yar wo kat a. O tong odyanam
nsar nnap-nla va Inan sar ka oza. O nak igwak
kd iyam ro kat. Ka ashe ntam wo ka ashe
apambin va ta te, o ya ka Inan kat.

13 Nyanmata te, mmawo va ka o gbegbang ka
Inan te, ma ba ka wo chit dat ka na ka atak iku
aYesu karisti.

14 Kakul uKaristi uwa k4 ishi wo ba ka ntam
ikangkang. Uza nak oYahudi ka onam va
oYahudi kat, oza nyan iyam pa izen. Uza shin
akamsslang aga nkap ishimshe va ikum va ka
ishimshe oza a.

15Uza neam iyam va ta ka atak nna ishi wo k&
ika. Uza shin nnap-mpakpak oYahudi k4 iyam
va nnap-mpakpak la pa ma nam. Uza nam pa na
0 nam unam upipye ka atak onam oga oparem
va ta na o ba ka ntam ikangkang.

16 Ka_atak ikuku izentang va ta kpa uza
damshi ishimshe ntam Inan ka onam oga
oparam va ta a byen. Uza damshi ka atak ikuku
va ma pak na ka apal akun iku na katatak na
kan uza i ba ka inal ka ishimshe oza.

17Uza ba la nnap-nla ngga mba ka ntem
ikangkang awo. Mmawo va ka o ya pa
gbangbang ka Inan a. Uza la nnap-nla
nzangtang va ta kpa 6nam va dadat ka Inan.

18 Kakul katatak na kan nkpaktak mparam oza
va ta ya asal nchu atak aPon pa uzang ka aRuhu
pa zang.

19 Kakul nva ta te, mmawd odyanam lap kat.
Mmawo onamchan lap kat kpa. O nyan ovan
oga mbin chit nzeng ka onam Inan. O nyan
onam oga ashe nzhi pa nzang chit ka oza kpa.

20 Nzhi va ma me ka apal akum va onam oga
nre aYesu ka onam oga nkam nre ka atak Inan
ka ban a. uYesu Karisti uwa ka ishi wo ipang va
ngwan nzhi va ta.

21 Ka ashishe na ma kpan nkpaktak nzhi va ta
sat, ma nak rup tal Nzhi Inan nnanan ka ashe

aPonzhi uYesu. _
22Uza va uwa ka ashishe na kpa ma me wo a

nyan atak va Inan ka ashe aRuhu i tem ka a.

3

Inok aBulus kakul onam va oYahudi kat a

1Kakul nva ta te, mmami uBulus unam va ma
pak ka ashe nzhi ikan kakul nnap aKaristi kakul
wo onam va oYahudi kat te, (mmami ka nnam
aduwa awo).

2N nyinyi pa o fe nnap va chit pa Inan nak mi
n sat unem uga nnam inok nnap nnanan va ma
na aghaghan a mi chit kakul wo a.

30 nyi asal va nyi kpa ma nyam nnap
mbwambwam & mi ka atak nnyam ipir nnap wa
nva ka m myangchi ishishi awo chit pa
dapfinyang a.

4Ka atak nkun iyam va ta te, nna o kpan ipir
nnyi va mmami ka ka apal ishi nnap
mbwambwam ka apal ishi aKaristi.

> Jyam va ma nyam 6nam oga ashe nra nro
kat, wa nva nyangmata ma nyam énam nanan
oga nre aKaristi ka onam oga nkam nre ka atak
Inan, ka atak inok aRuhu-Nenan a.

6 Nnap mbwambwam va_ta nna pa ka atak
nnap-nla Inan ngga nchang nfe na kan onam va
oYahudi kat te, oza tong chit onem oga ngwur
akup nzang ka olsarila. Oza tong mban izar
izantang chit. Oza tong chit kpa onam oga nfe
nchang nsar nnap-nla nzeng ka atak aYesu
karisti.

7Ma nak mi chit n tal unem uga nnam inok
nnap-nla ngga nchang nfe va ta ka atak imwa
aghan va ma na mi ka ashe ichumchum
chumchum kakul nnap nnsnan nanan.

8 Mmami na n yen ji pa kpaktak ka ashe onam
Inan. ka nna te, ma nak mmami na pan la
nnap-nla Inan 6nam va oYahudi kat, ka apal ishi
ntam ashik va ka ashe aKaristi va ya ka nkur kat
a.

9 Ma nak mi kpa pa n nydm nnap
mbwambwam va ta nkpaktak onam pa kpatkpat.
Iyam va ka ashe izun k4 izun va watar cho

matmat te, Inan va nam iyam pa kpaktak te, uza
ka bwam nnanap bwam.
10Inan nam pa na nyangmata na te, uza a nyam
iponzhi ka ichumchum iga apabur pa dongdong,
ka atak ikilisiya aghan achumchum va uza ka a.
11 Nva ta nam pa salak ka ndom Inan va ma
nak chit tem mbyet ka ashe aPonzhi yi uYesu

Karisti. ]
12 Ka atak ntem nzang kd uwa, nzeng ka nna

nnandar ka na te, i ba atak Inan ayar ro ya kat.

13 Kakul nva ta te, mmami ka nchal pa kan
mbak anung mi kakul wo a sat iyam iga nvang
izar awo kat. Kakul mbak anung mi nna sat
nrup ka ichumchum wo.

Aduwa kakul oganan oga Afisa

14 Nna nak te, mmami ka mbsram ka anung
aduwa ka mpyal Inan uPon

15 va katatak na nkpaktak akum ijili ka apabur
ki apambin ya adin oza.

16 Mmami ka nchal pa uza a na awo ka ashe
mmak, ka mbyen, ka nrup ichumchum
chumchum. Na uza a nak wo o kam pa
ganggang ka atak aRuhu Ruhu.

17 Na uKaristi a tam ka ashe igwak wo kpa ka
atak nna nnandar wo ka na. Na mman a pak
alang a kekam ka ashe wo.

18 Na o0 ya aghan achumchum nzang ka
nkpaktak onam Inan, na o nyi ngbang mman
aKaristi, ka nrurup, ka mbabal, ka nwuwang.

19 Na o nyi kpa apir mman va uKaristi ka
mman yi. Mman va ji nkam nnyi ji pa kpaktak.
Na Inan kd ishi wo a yal igwak wo pa_sur.

20 Re ichumchum a tem ija anam va uwa nyi
nnam ayiiji pa makmak iyam va i bap katstak
ka i iyam va i rang nnanap na pa kuk. Re a tam
ijini ka atak ikam ichumchum chumchum va ka
nnam inok ka ashe yi a.

21 Nrup kd ichumchum chumchum ka atak
inok aKaristi va ikilisiya ka nrup ka te, a team
chit mbyet mbyet ka ashe nra va ta ka nra ngga
mba. Nna a tem.

4

Ntam nzang ka ashe aKeristi

1 Kakul nva ta te, mmami va ma pak ka ashe
nzhi ikan kakul aPonzhi uYesu te, mmami ka
nchal wo pa o tem ntam va 1 ma ka awor va ma
WOr wo a.

20 yen k4 ishi wo pa genggang nzeng ka
nkpak nnap-nnam ngga nra igwak énam. O tam
ka ashe nkar igwak. O kar igwak ka owan wo
kakul mman.

30 dak na o ga mpyal ka ashe ngwan ishi va
aRuhu-Nanan i ba ka ka atak ntam ngga
ikangkang.

4 Kakul mmawd izar pa izen. Nna kan
aRuhu-Nanan wo pa zeng na kpa wa nva ma
wor wo kakul nnak igwak nzengtang nva ma ka

worwoa.
> UPonzhi yi pa uzeng. Nna nnandar wo pa

nzang. Abaptisima wo pa zang na kpa.

6 Inan pa izen uPo yi pa kpaktak. Uwa k&
ichumchum ka apal ishi iyam pa kpaktak. Ka
atak 4 wa kpa ma naem iyam pa kpaktak kan
uwa ka ashe iyam pa kpaktak.

7K4 nna te, ma nyam nnap-nnanan nza.
uzangteng yi nggo chit a mal dakdak ka atak va

uYesu Karisti na a. . .
8 Nna nak te, nnap-nla Inan la pa,

<<Nva uza kyen ba ga apal te, uza lim mpyal
nggatak va uza wor a.

Uza kap imwa pa dongdong 6nam.>>

9 (Ipir <<uza kyen ba ga va sang ya?>> Ipipir pa
uza far ga ka nkur mbin.

10 Unam va uwa for aven te, uwa kpa kyen ba ga
apabur akurkdr na uza a yal iyam pa kpaktak pa
sur.)

11 Uwa kap imwa pa dongdong 6nam. Oro tong
onam oga nre aKaristi. Oro onam oga nkam nre
ka atak Inan. Oro onam oga nranggang i la
nnap-nla Inan ngga nchang nfe 6nam. Oro nnyi
te, oza tong onam oga nkpak onam Inan. Oro
tong onam oga ndyang nnap Inan onam.

12Uza nam iyam va ta na onam Inan a damshi
izar kakul nnam inok ikilisiya na ma me izar
aKaristi a rup.

131 ga mpyal k4 nnenam pa i ga i chu ilum va
nkpaktak yi i tong iyam pa izeng ka apal ishi
nna nnandar kd nyi uYa Inan na i rup i nyang
onam va kukur ka apal ishi nysl inok aKaristi a.
14 Na i tong wa ovan lap kat. Ovan va nza apir
ndyang nggo, ka ntan, ka aghan abangbang
onam oga mmam aghan aga ntan atak i dan oza
ile kd wa igum ndang a. I pyep oza, i gaban oza
wa ayar Kkpa.

15 Kador nva ta te, a ma pa ila nnandar nzeng
ka mman na i rup ka ashe nkpaktak iyam na i

ya wa njini. Uza va uwa ishi, uwa uKaristi Unam
uydakyak Inan a.

16 K4 izazar na nkpaktak izer gwang sat ka atak
oga mban izar k4 ichip. A ya pa nza mban izar
nggo ka nnam inok wo pa dakdak te, nkpaktak
izar va ta i rup i me ishi wo ka nnap nnam
nnanan ngga mman.

Iriri ipipye ka ashe aYesu

17 Mmami ka nla awo kadi, n zhat ka ka ashe
adin aPonzhi uYesu pa, ntem apir ntem onam
namnam te, kan o tem apipir lap kat. Ntam oza
ngga nrang nnap oza ngga ilakchi.

18 Ishi iga nkpén ipir nnap fufo ka oza. Iriri va
Inan i na te, a sat iyam igafak ka oza kakul ndun
ishi va kakul ntwat anung igwdak oza a.

19 Igwadk oza ku chit wanta te, oza na nkpaktak
ishi oza ka nnaem iyam iga nkun iwuswa. Oza
bur iwu ka nnam nza apir iyam ilakchi nggo chit
va oza dom nrare kat a.

20 wantana ka o dyang nnap aKaristi kat,

21 3 ya pa o fe nnap fe ka apal ishishi kan ma
dyang iyam dyang awo kpa ka apal ishishi ma
dakdak ka apir nnandar va uYesu Karisti ka a.

22 0 swang nnap nnam wo mmatmat va ka o
tom ka ashishe. O swang ka cho. Nnap-nnam va
vyap kakul ntan atak adom aga izar a.

23 0 tong onam opipye ka atak nggaban
nrang-nnap igwak wo.

24 O tom ka ashe apir nnap nnam mpipe va ma
nam mpipe na a sat wa nji Inan va ka nnap
nnam nnanan ngga nnandar ka nnap nnam va
ya ka adak kat a.

25 Kakul nva _ta te, 0 swang nnap nnam ngga
nnap akwam ka cho. Re ka udanggo te, uza a la
nnandsar Gwan wo. Kakul mmayi oga mban izar
pa izan.

26 A ya pa igwak a lak unam te, kan uza a nam
nnap-mbangbang kat. Kang unam a man alum a
tar na ka mmean ikum kat.

27 Kang ma na atak nsat GiShetan kat.

28 Unam uga ayi te, uza a re nnam ayi. Nva pa
uza a nam ayi te, uza a pa izar ké inok. Uza a
nam inok inandar ka awo wo na uza a ya iyam
iga nna onam va ka ashe nlan a.

29 Kang o man nnap-nla mbangbang ro a fa ka
anung wo kat. Re nnap-nla va i fa ka anung wo
te, a ya ngga mme onam. Nnap nla va mama pa

ma la a. Na a tal ka nkamshi ka atak onem va i
fe.
30 Kang o man o bashi igwak 4Ruhu Nanan aji

Inan kat. ARuhu va ma bap wo ka chit na a
nyam pa mmawo oji Inan ka alum aga mba aga
nya iriri iga mbyet mbyet a.

310 kap ka nnem nza apir nnap nnam nduldul
nggo, ka nfal igwak, k4 mman ikum, k4 ngbang
anung, kd nvyap adin onam. O kap ka nza apir
nnap-nnam nggo kpa ngga nkpan owan wo ka
afu.

320 nydm nnyi nnap éwan wo nzang ka_
nnyam afu arusokrusok 6za kpa. O yar
nnap-mbangbang 6wan wo wa nva Inan yar a
wo chit ka atak aKaristi a.

)

O tam ka ashe atak atantan

1Kakul nva ta te, 6van omanman, re o yar
nnap nnam Inan.

20 man owan wo wa nva uKaristi man yi har
uza na ishi wo uza ku kakul yi na o sat iyam iga
mpa iga nshi Inan va fa a chang a.

3'Wa onam Inan onanan te, a mal pa kan ma
fe nnap nvyap ovan ochar ka nkpaktak nnam
mmai ka atak wo, kat te adom kat.

4 Kang ma fe nnap-nla nro ka anung wo nva
chang nfe kat a. Kat te, nnap-nla ngga mparak,
ka nnap achan kat. Kakul oza ma kat. Nva pao
nem pa te, re o nam inok nna adsngchi inan.

> Re 0 nyi pa kpatkpat pa unam uga nra uchar
anam, ka unam uga nnam ilakchi, ka unam uga
adom te, apir anam wa anam va_ ta te, uza
dongdong kd unam uga ngwop ichar kat. Uza i
ya ka ntar ka ashe iponzhi aKaristi ka Inan kat.

6 Kang unam ro a lam wo ka atam awon Kkat.
Kakul apir iyam va ta mman ikum Inan ka
nvang ka apal ishi onem oga nkak ishi.

7Kakul nva ta te, kang iyam ro a gwang wo ka
apir onam va ta kat.

8 Matmat te, ka o ya ka ashe afap. Nna kang
nyangmata te, mmawo ka ashe atak atantan ka
ashe aPonzhi uYesu. Re o tem wa onam va ka

ashe atak atantan.

9 Kakul atak atdntan nna i mar iyam
ibyenbyen, ka inanan, ka nnandar.

10 Re o dak na o nyi iyam va i ma ka uponzhi
uYesu.

11 Kang iyam ro a gwang wo ka nnam iyam
ilakchi iga afap kat. O pwa oza.

12 Kakul iyam va_oza ka nnanam k4 ayi te,
iyam iga iwuswa iga nchang nla kat.

13 Iyam va pa kpaktak atak atantan i pwa te, mi
ya nnandar nandar. Kakul nkpaktak iyam va ma
nyi nnandar nandar chit te, i sat atak atantan.

14 Nna nak te, ma la pa,
<<Yendal anam uga nra nda.

Won ka atak iku na atak atantan aKaristi a ghan
ka apal ishi bu.>>

15 Kakul nva ta te, o nom dakdak ka ashe ntam
wo. Kang o tam wa onam va tan kat do kat. O
team wa onam va tatan.

16 Kang o lak alum ka apal ishi iyam pa vava
kat. Kakul nra va ta nra mbangbang.

17 Kakul nva ta te, kan o tong onam oga
mparak kat. Re o kpan ipir iyam va uPonzhi

Inan dom a. . _
18 Kang o ran ka nche kat. Kakul i nak unam

ka nnap-nnam nlaklak ngga nzwar ka nche. Re
aRuhu-Nanan na a yal wo.

190 1a nnap 6wan wo ka ashe nnap-nshi pa
dongdong ngga nna adengchi inan, ka ngga
ngwop Inan. Re o shi nnap-nshi iPonzhi Inan ka
nchang igwak.

20 0 na adengchi Inan uPon pa deker ka apal
ishi nza iyam nggo ka ashe adin aPonzhi yi
uYesu Karisti.

Ochar ka obar
210 tong onam oga nkpak nnap nnam 6wan
wo kakul mmawd ka nna ichumchum tKaristi.
22 Ochar oga ivan, o kpak nnap-nnam dbar wé
wa nva 0 nem Ponzhi Yesu a.

23 Kakul unam ga nzhi uwa ishi achar wo wa
nva uKaristi uwa ishi ikilisiya va izezaer a. Izer
va uza wa unam uga nkam ishishi a.

24 Wa nva ikilisiya ka nkpak nnap nnam
UKaristi te, wa nna ta kpa ochar a kpak nnap
nnam Obar oza ka ashe iyam pa kpaktak.

25 Onam oga ochar, re o man ochar wo ka
igwak pa izen wa nva uKaristi man ikilisiya pa
makmak uza na iriri wo kakukul a.

26 Uza na iriri wo kakul na o yichi ikilisiya
fnan iyam inenan ka nvan nnanal va uza nal ka
atak nnap-nla Inan a.

27Uza nam pa na o yichi ishi wo ikilisiya va
malam ka ivyau. Ikilisiya va ya ka adak ro ka pa
dap kat.

28 wantana a mal pa onam a man ochar oza
wa nva oza ka mman ishi oza a. Unam va ka
mman uchar wo te, ya uza ka mman ishi wo.

29 Kakul unam ro ya va i yang ishi wo kat. Uza
i kan i gor pa dakdak wa nva uKaristi ka
nnanam ikilisiya.

30 Kakul mmayi oga mban izazar.

31 Nnap nla Inan la pa, <<Kakul nva ta te,
unam i re upo wo ka unang wo i tem nzang ka

uchar wo. Mparam oza i nyang wa anam pa
uzang.>>

32 Nnap va ta pa te, nnap mbwambwam va
ipipir gbagbang. Mmami ka nla nnap ka apal
ishi aKaristi ka ikilisiya.

33 Ka nna kpa te, nnap va ta yar nza uzantang
wo nggo yar. Re nza unam nggo a man uchar wo
wa nva uza ka mman ishi wo. Uchar nnyi te, re

uza a na ichumchum Gbar wo.

6

Mman ka nkpak nnap nnam

1 Qvan, o kpak nnap nnam 6po wo ka onang
wo kakul aPonzhi Inan. Iyam va ta ma.

2 Nnap mpakpak ngga ngashi va har nzeng ka
nsar nnap-nla te, nna pa, <<Na ichumchum tpo
bu kd unang bu

3na u ya ngga mpyal ka ashe nkpaktak iyam
nzang ka nra ngganggang ka ashe apambin.>>

4 Opon, kang 6 beshi igwédk 6van wé ka avyal
kat. O dyang ntan 6za nzeng ka ngwon oza ka_
apal ishi nnap aPonzhi uYesu. Re o kang oza a
rup ka asesal.

5 Ozwal, 0 kpak nnap nnem dnam ga nzhi wo
oga ashe apambin nzang ka ayar. O kpak nnap
nnam 0za ka igwak pa izen wa nva ka o nam
GUKaristi a.

6 Kang 6 nam inok kakul nlam asal-awu 6nam
kat. Onam oga nnam inok va i dom pa ma
dongchi wo a. O nam inok ka igwak pa izen wa
onam va ozwal aKaristi, onam oga nnam iyam
va Inan dom.

70 nam inok kd igwak pa izen na bu la pa
mmawo ka nnanam Gnam kat. Na mmawo ka
nnanam UPonzhi uYesu.

8 Kakul 6 nyinyi pa uponzhi uYesu i na imwa
adanggo ka apal ishi nkpaktak inok insnan va
uza nam, mwote uza uzwal nggo, kat te uza
uzwal kat.

9 Onam ga nzhi nnyi te, re oza a nam k3 ozwal
oza ka asal va ta kpa. Kang 6 mwak nnap 6za
kat. Kakul 6 nyinyi pa unem va uwa i nam ka
oza te, uwa kpa unam uga nnam kad wo. Uza ka
ashe apabur. Uza jiwo te, uza i tap unam ro kat.

Sham iyam-wor Inan

10 Ka nkur nnap-nla te, re o tong a kekam ka
apal ishi nnap aPonzhi uYesu ka ikam

ichumchumchumchum.
11 Kakul nva ta te, 6 ran izar ka nkpaktak

iyam-wor Inan na 6 sat nsat ikum ka ntang atak
aShetan.

12 Kakul i nyinyi pa nlung ikum yi k4 unam
kat. Mmayi ka nlung oponzhi onam oga
ichumchum va ma nana 6za, ka onam oga
ichumchum iga ishi oza iga nra ngga afap va ta.
Mmayi ka nlung aruhu abangbang va tem ka
ashe agbagba apabur a.

13 Kakul nva ta te, re o ran izar kd iyam-wor
Inan na ilum va nnap a ba a bang chit kang o
lung chit a ga a kur te, o tong.

14 Kakul nva ta te, o tong kd nkam. Re
nnandar a sat wa iyam iga nkpan adak wo. Re
nnap-nnam nnanan wo hji Inan a sat wa ilukwan
acham aga ngga ikwoksok.

15 Re ndamshi izar wo kakul ngga ka nnap-nla
Inan ngga nchang nfe ngga mba ka ntem
ikangkang a sat wa akwap ka ashar wo
akalapkalap.

16 Kap ka nkpaktak iyam va ta te, re nna
nnandar wo a sat wa ngwangwang ngga njap
iwar apsr anam uga ina.

17 Re iriri iga mbyet mbyet va o ya ka atak
Inan te, a sat wa atagya acham. O kpan awo ka
ndokchi aRuhu-Nanan va nnap-nla Inan a.

18 pa dokar dakar te, o nam aduwa Inan nzang
ka nchal iyam ka ashe ichumchum
aRuhu-Nanan kakul nza apir nnap nggo. Kang o
mai ka nnanam kat. Ka apir nrang nnap va ta pa
dakar ka ashe igwak wo te, re 0 nam aduwa
nkpaktak onam Inan ka nzhing. Kang o ra nda
kat.

19 0 roang mi rang kpa ka ashe aduwa wo na n
ya ichumchum iga nla nnap-nla Inan pa
kakkarak ayer ro a ya ka ashishe kat. Na n nak
mma nyi nnap nchangchang va ta va bubwam a.

20 Kakul nla nnap-nla Inan ngga nchang nfe va
ta nna n sat unam upakpak ka ashe ikan. O nem
aduwa a mi pa Inan a nak igwak a kam mi ka nla
nnap-nlsala 6nam wa nva a mal pa n nam a.

Nwachi nnap-nla ka nre anung

21 Ugeanang yi umanman uTikikus va ka nnam
inok Inan k4 igwak pa izen uwa i la nkpaktak
iyam awo. Na o fe ikdngkang mi kpa, ka iyam va
mmami ka nnanam a.

22 Mmami ka nre na ka atak wo na pa wat na o
fe ikdngkang mi. Uza i nak igwak i kam wo kpa.

23 Ogenang, re nra igwak Inan uPon ka nja
aPonzhi uYesu Karisti a tam nji wo nzang ka
mman kakul nna nnandar.

24 Re nnap-nnanan a tam nzang ka nkpaktak
onam oga mman uPonzhi yi uYesu Karisti ka
mman va i kur kat a.

